
Nowa ali muntu uwalepepa 
Lesa.  Bonse abashala bali 
mupatile Lesa nokukana 
mumfwila.  Ubushiku 
bumo, Lesa alandile icintu 
icabupapusho.  “Nalaonaula 

isonde ilipulumushi 
ili,” Lesa 

aebele Nowa.  
“Ulupwa lobe 

elwala 
pusuka 
epela.”



Lesa alicenjeshe Nowa ukuti imfula 
yacitalawe ilimukwisa pe sonde lyonse.  
“Eico ubase icibwato icikalamba 
icakuti ulupwa lobe ne nama ishingi 

shikumanine,” balimwebele Nowa.  
Lesa alipele Nowa ilipope.  Nowa 

alitampile 
ukubomba!



Abantu cipalile 
balemuseka Nowa ilyo 
alelondolola umulandu 

wakupangila
icibwato.

Lelo Nowa 
alikonkanyapo 

ukupanga.  Kabili 
alikonkanyapo ukweba 

abantu ifya Lesa.  
Takwali uwakumfwa 
nakalya.



Nowa alikwete isubilo 
sana.  Alisubile Lesa 
nangula imfula tayali 
yalokelepo.  Icibwato 

calipekanishiwe
ukuti balongemo 

ifyapalwendo.



Shalishile inama.  Lesa aliletele shimo shisanu 
na shibili, elyo shimbi shibili shibili fye.  Ifyuni 

ifikalamba no tucepele, ifinama, utwipi, 
ifitali fyalingile mucibwato.



Limbi bali mutukene ne nsele ilyo 
aleingisha inama mucibwato.  
Tabalekele ukubembukila 
Lesa.  Kabili tabalombele 
ukutila bengileko 
mucibwato.



Pampela inama
ne fyuni fyonse

fyalingile
mucibwato.

“Ingileni
mucibwato,” Lesa

aebele Nowa, iwe na
balupwa bobe abana

bakwe batatu nabena myabo 
balingile mucibwato.  Elyo
Lesa aiseleko icibi!



Elyo imfula yaisa.  
Yalilokele isonde 
lyonse akasuba no 
bushiku inshiku 
amakumi yane. 



Amenshi
yamfula

yalikalile
mumisumba na

muminshi.  Ilyo
imfula yalekele ne mpili kumo

shali panshi ya menshi.  Fyonse 
fyalepema fyalifwa.



Ilyo amenshi yaleya pamulu 
icibwato calesansama pa 
mulu.  Katwishi nga mwali 
imfimfi mukati, nalimo 
amabampu, limbifye 
ukutinya.  Lelo icibwato 
calimupususha Nowa ku 
mfula ya citalawe.



Papitile imyeshi isano, Lesa atumine 
umwela wakumisha.  Panono-panono, 
icibwato caishile ikala pa mulu wa 
lupili lwaa Ararati.  Nowa aikele 

inshiku amakumi yane nakabili 
ilyo amenshi 
yaletela.



Nowa atumine umwankole ne nkunda ukufuma 
mucibwato.  Lelo tayasangile incende iyauma ukutila 
ingekalapo, eico inkunda yalibwelela kuli Nowa.



Papitile umulungu umo, 
Nowa aesha nakabili.  
Inkunda yabwelela ne 
bula lya olive kukanwa.  
Umulungu wakonkelepo 
Nowa alishibe ukutila 
isonde nomba lyauma 
pantu inkunda 
tayabwelele.



Lesa aebele Nowa ukutila ninshita 
yakufuma mucibwato.  Bonse, Nowa 
nabalupwa bakwe balifumishe inama 

mucibwato.



Ifyo Nowa atashishe 
Lesa mumutima!  

Alipanga
pakupepela Lesa 

no kushinshimuna
Lesa uwamupuswishe

pamo naba lupwa
bakwe kucitalawe.



Lesa alipele 
Nowa icilayo.  
Takatumepo 
imfula nakabili 
ukwisa onaula abantu 
kumulandu wa lubembu.  

Lesa alipele 
iciibukisho ca cilayo.  
Umulandamfula 

ecali icishibilo 
ca cilayo.



Nowa naba lupwa 
bakwe balikwete 
ukutendeka kupya panuma ya 
citalawe.  Mukuya kwa nshita 
abeshikulu bali kumene 
isonde lyonse.  Abantu 

bonse pano 
isonde 

bafumine kuli 
Nowa na bana bakwe.



Nowa ne mfula yacitalawe

Ilyashi ukufumina mu cebo cakwa Lesa, 
Icipingo,

isangwa mu

Ukutendeka 6-10

“Pakwingila pa cebo cenu cipela ulubuto.” 
Amalumbo 119:130



Impela



Ili lyashi lya mucipingo litweba pali Lesa wesu 
uwatubumbile kabili afwaya ukutilati mumwishibe.

Lesa alishiba twalicita ifintu ifibi, efyo eta ulubembu.  
Ukupanikwa kwa lubembu ni mfwa, lelo Lesa alimitemwa sana 

alitumine umwana wakwe eka, Yesu, ukufwa palupanda no 
kupanikwa pa lubembu lwenu.  Yesu alibuka nokuya kumwabo 

Kumulu.  Nga mwasubila muli Yesu nokumulomba ukuti amyelele 
imembu shenu, alamyelela!  Kabili alaisaikala muli imwe ililine, 

kabili mukekala nankwe umuyayaya. 

Nga mwasubila ukutila ici 
ecishinka, soseni amashiwi aya kuli Lesa:

Mwemutemwikwa Yesu, nasubila ukutila nimwe Lesa, lelo 
mwasangwike umuntu ukutila mumfwile imembu shandi, pali lelo 
muli abami.  Ingileni mumweo wandi nokwelela imembu shandi 
ukutila mbe no bumi bupya, kabili bushiku bumo nkabe nenu 

umuyayaya.  Ngafweni ukumyumfwila nokwikalila imwe 
nga mwana wenu.  Ameni.

Belengeni Icipingo no kulanda na Lesa cila bushiku!  Yohane 3:16

